
ХХХХХХХХХХХХХХХ
(для інфармавання іншых заяўнікаў)

Паважаны ХХХХХХХХХХХХХХ!

	Калектыўны зварот у Палату прадстаўнікоў Нацыянальнага сходу Рэспублікі Беларусь наконт праекта Закона Рэспублікі Беларусь па пытаннях узмацнення барацьбы з прапагандай нацызму і экстрэмізму згодна з кампетэнцыяй разгледжаны ў Пастаяннай камісіі Палаты прадстаўнікоў па правах чалавека, нацыянальных адносінах і сродках масавай інфармацыі, якая вызначана адказнай за яго падрыхтоўку. Паведамляем наступнае.
	Ваша меркаванне аб немэтазгоднасці прыняцця названага праекта і патрабаванне накіраваць яго на дапрацоўку даведзена да ведама членаў Камісіі і рабочай групы па дапрацоўцы гэтага праекта для разгляду Палатай прадстаўнікоў у другім чытанні (далей – рабочая група). 
	Інфармуем, што ў дзейнасці рабочай групы на пастаяннай аснове прымаюць удзел прафесійныя гісторыкі. Было таксама праведзена пашыранае пасяджэнне рабочай групы, на якое былі запрошаны прадстаўнікі дзяржаўных органаў, Нацыянальнай акадэміі навук, Беларускага дзяржаўнага ўніверсітэта, Партыі БНФ, Беларускага Хельсінкскага камітэта, кампаніі «Гавары праўду».
Звяртаем вашу ўвагу, што згодна з існуючым праектам павелічэнне ў два разы штрафа плануецца толькі за паўторнае на працягу года ўчыненне правапарушэння, прадугледжанага артыкулам 17.10 Кодэкса аб адміністрацыйных правапарушэннях.
Адносна мэтазгоднасці законапраекта адзначаем наступнае.
Па дадзеных Міністэрства ўнутраных спраў Рэспублікі Беларусь, за апошнія чатыры гады колькасць зарэгістраваных фактаў публічнай дэманстрацыі нацысцкай сімволікі вырасла ў 15 разоў і гэты рост працягваецца (2014 – 7, 2015 – 15, 2016 – 50, 2017 – 109, 2018 – 145).
Пры гэтым прыхільнікі нацысцкай ідэалогіі не спыняюцца толькі на «зігаванні» і бравіраванні татуіраванымі свастыкамі.
Так, у 2016 годзе ў Беларусі за здзяйсненне хуліганстваў, крадзяжоў, рабаванняў, вымагальніцтваў, згвалтаванняў, выкраданняў людзей, супраціўленне супрацоўнікам органаў унутраных спраў і іншых злачынстваў да крымінальнай адказнасці прыцягнуты 181 удзельнік неанацысцкіх нефармальных аб’яднанняў. У 2017 годзе да крымінальнай адказнасці прыцягвалася 126, а ў 2018 годзе – 95 лідараў і актыўных удзельнікаў такіх аб’яднанняў.
[bookmark: _GoBack]У сувязі з гэтым Камісія лічыць апраўданым прыняцце дадатковых заканадаўчых мер, накіраваных на абарону грамадскага парадку і маральнасці ад распаўсюджвання ідэалогіі нацызму. Работа над законапраектам будзе працягнута.
Гэты адказ можа быць абскарджаны ў парадку, які ўстаноўлены артыкулам 20 Закона Рэспублікі Беларусь «Аб зваротах грамадзян і юрыдычных асоб».
Просім давесці гэтую інфармацыю да ведама іншых ініцыятараў звароту.

З павагай,

Старшыня Пастаяннай камісіі
Палаты прадстаўнікоў
Нацыянальнага сходу Рэспублікі Беларусь
па правах чалавека, нацыянальных адносінах і
сродках масавай інфармацыі                                                 А.М.Наумовіч

